
Fríggjadagur 9. november 2012  ·  Nr. 13130 Sosialurin Hugskot og viðmerkingar – send sms til 225000

	

Petur Skeel Dahl og eg 
eru  á sama lista. Hann 
stríðist fyri góðari søk, tí 
hann vil bøta um kar­
marnar hjá ítróttarfeløg­
unum. 

Hann skrivar í dag 
um hallarleigu:

Fótbóltsfeløgini  hava 
eina frálíka skipan. Kom­
munan byggir vøllirnar, 
síðani fáa feløgini tey 
ókeypis til láns.

Flestu aðrar ítróttar­
greinar skulu gjalda hall­
arleigu. Kommunan tek­
ur eitt ávíst gjald  fyri 
hvønn tíma feløgin brúka 
hallirnar.

Hetta má og skal 
broytast. Allar ítróttar­
greinar skulu hava  somu, 
frálíku skipan sum fót­
bólturin.

Tað er rætt, at fót­
bóltsfeløgini ikki gjalda 
fyri nýtslu av vallunum. 
Men í Havnini gjalda tey 
fyri raksturin av felags­
húsunum, sum tey eiga 
og sjálvi reka.

Eg ivist ikki í, at ein 
samanbering av húsa­
rakstrinum  hjá fótbólts­
feløgunum við hallar­
leiguna hjá hinum 
ítróttargreinunum  skjótt 
hevði víst, at fótbólts­
feløgini gjalda nógv 

meira enn hini feløgini.
Veruleikin er tann, at 

fótbóltsfeløgini í Havn 
klára ikki at viðíkahalda 
ognirnar, sum farast.

Varð alt javnsett, so­
leiðis sum Petur Skeel 
Dahl kundi hugsað sær , 
so átti kommunan  fyrst 
at yvirtikið ogn og har­
við ognarrakstur av 
felagshúsunum hjá fót­
bóltsfeløgunum og síð­
ani kravt leigu fyri húsa­
rúmd og vallarleigu.

Um fótbóltsfeløgini 
høvdu tikið undir við 
slíkari loysn, veit eg ikki, 
men skal nakað rættast, 
so má alt rættast.

Kommunali myndug­
leikin skal sjálvsagt eis­
ini taka atlit til, hvussu 
treytirnar hjá fótbólti­
num uttanfyri Havnina 
eru.

Annars haldi eg, at 
umstøðurnar hjá øllum 
ítróttargreinum áttu at 
verið soleiðis, at inn­
tøkurnar, sum feløgini  
sjálvi skaffa sær og  við 
vælvild frá stuðlum fáa 
fatur á, áttu at farið til at 
hækka ítróttarstøðið, t.d. 
til venjarar og betri út­
gerð heldur enn til hall­
arleigu ella húsarakstur.

Hevur fótbólt­
urin í Havn 
fyrimun?

kommunuval 2012

Finnbogi Arge

Tórshavn ein skuldarfrí perla !
Eg síggi, at í valdystinum  eru 
valevni farin at yvirbjóða 
sum ongantíð áður. Við 
hvørt ógvuliga skemtiligur 
lesnaður.  Hugsi tað verður 
neyðugt eftir valið at sløkkja 
nakað av hesum fýrverki, 
og leggja til brots við skyn­
somum fíggjarpolitikki. 

Tí skynsamur fíggjar­
politikkur er fyritreyt fyri 
vælferð í allari kommununi. 

Tá ber til at fremja dreym­
ar, so hvørt sum ráðini eru til 
tess. 

Eg havi eisini ein dreym 
um Havnina sum eina 
perlu, sum hevur tilboð og 
tænastur til øll. 

– Har dagstovnar, skúli, 
mentan og vinna trívast lið 
um lið, og har borgarin hevur 
ráð til at liva.

– Har børn og ung fáa 

tey tilboð, ið teimum tørvar, 
og har menta- og listafólk 
kunnu liva og ríka okkara 
lív og tilveru – samstundis 
sum mentanin og listin  fær 
møguleika at menna seg til 
ein vinnunveg. 

– Har ítróttin og feløgini  
sleppa at íðka og kappast  í 
tíðarhóskandi kørmun – og 
at vit kunnu bjóða Oyggja­
leikum og øðrum altjóða 
tiltøkum vælkomnum til 
Havnar. 

– Har vit framhaldandi 
menna fjølbroyttar møgu­
leikar í eldrapolitikkinum, 
og leggja dent á at varðveita 
førleikar hjá fólki so leingi 
sum møguligt.

– Har rúm og avbjóðingar 
eru fyri høvuðsvinnur okk­
ara:  fiski- ,flaka-  og alivinnu 
og matvøruvinnu yvirhøvur. 

Og har kommunali myndug­
leikin ikki leggur forðingar í 
vegin fyri vinnuligum virk­
semi og vøkstri.

– Har  Tórshavnar Kom­
muna er farin undir at fyri­
reika seg til eina fjølbroytta 
ferðavinnu og eina komandi 
ráevnisvinnu.

– Har dentur verður lagdur 
á skilagóða íløgu í umhvørvi 
og umhvørvisvinarliga orku

– Har rúm er fyri fólki 
til gongu, á súkklu og fyri 
ferðsluni. 

– Har dagstovna- og skúla­
økið og verður bygt út, so at 
øll fáa javnbjóðis møguleikar, 
og har vit gera íløgur í at 
eftirútbúgva starvsfólk. 

– Har tað er eins gott at 
seta búgv í bygdunum, sum  
til Tórshavnar Kommunu  

Alt hetta, sum eg her havi 

nevnt, ber væl til, um vit 
skipa arbeiðið í Býráðnum 
skilagott, hava neyvt eftirlit 
við fíggjarstøðuni. 

Og fram um alt, at vit tví­
halda um, at ein samhaldsføst 
fígging av vælferðini  er alt 
avgerðandi. 

Bara tá vita vit, at tað ikki 
vera tey somu lágløntu, sum 
aftur og aftur skulu bera tær 
tyngstu byrðarnar. 

Landið vil fegin leggja 
stóru vælferðarøkini tilkom­
munurnar at fíggja – eldra­
økið og skúlaøkið. Men enn 
er eingin vissa fingið fyri at 
neyðugi peningurin fylgir við.

Verði eg vald í Býráðið fyri 
Javnaðarflokkin, skal eg gera 
mítt besta til, at Havnin 
verður ein   skuldarfrí Perla, 
har tað er gott hjá komandi 
ættarliðum at vaksa upp. 

Helena Dam á Neystabø

Síggja vit viðarlundina 
fyri trøum?
Leggja vit okkum eftir at 
síggja heildina, ella detta vit 
í veitina, har vit ikki síggja 
heildina fyri smálutum uttan 
rótfesti?

Dagliga starvist eg í pen­
ingastovni sum leiðari, og eri 
mamma at tveimum skúla­
børnum. Eg havi nýliga tikið 
eina sonevnda Master-út­
búgving, har ein hin týdn­
ingarmesta læran var at hava 
hjartað við og virðing fyri 
starvsfólki í teimum avgerð­
um, sum dagliga skulu takast.  
Hjartað fer sjaldan skeivt, og 
sum politikari er neyðugt at 
finna røttu javnvágina uttan 
at missa fótafestið. 

Uppgávurnar í kommu­
nuni eru nógvar, og tað setir 
krøv til politikarar. Krøv til 
okkara vitan, eginleikarnar 
at hugsa yvirskipað og at 

nýta amboð, sum tryggja 
góðsku og munadygd. Sum 
politikari skal eg megna at 
vera effektiv og raðfesta og 
hava eyguni vend móti teim 
økjum, har tørvur er á tí. 

Rótfest visión
Tað hevur týdning, at vit 
hugsa í heildum og menna 
vælferðina í allari kommu­
nuni. Politiska visjónin má 
tryggja, at allir borgarar í 
kommununi fáa tær tæn­
astur og ta hjálp, ið teimum 
tørvar. Tórshavnar Kommuna 
skal verða eitt stað, har 
kvinnur og menn, børn og 
gomul trívast og mennast. 

Ein tílík visjón krevur at 
vit seta í verk strategisk og 
búskaparlig tiltøk. Kommu­
nan skal orða eina lang­
tíðarætlan fyri rakstur og 

íløgur, eina vakstrarætlan og 
eina økismenningarætlan. 
Soleiðis tryggja vit eina 
skilagóða raðfesting og eitt 
størri nyttuvirði av skatta­
inntøkunum. 

Einsháttað tænasta
Endamálið má vera at javn­
stilla økini í kommununi 
antin við útbyggingum og 
menning á staðnum, ella við 
høgligari atgongd til tænast­
ur aðrastaðni í kommununi.

Okkara vælferðartænast­
ur skulu framhaldandi menn­
ast, tí tað er ein fortreyt fyri 
trivnaði í kommununi. Hetta 
inniber, at kommunan savnar 
seg um týdningarmikil økir 
sum:

• Útbúgving – gera okkara 
til eitt einsháttað støði á 
ymisku skúlunum

• Almenna- og heilsumál 
– nøkta tørvin á røktarpláss­
um, og tryggja at vit hava 
eina trygdarskipan, sum 
loftar, tá tey veikastu snáva

• Mentan – skapa góðar 
karmar hjá listini at menna 
seg og virka nýskapandi, 
eisini millum okkara ung­
dóm 

Eru hesi lyftir tikin úr 
bláari luft, ella liggur álvari 
aftan fyri? Svarið finnur tú 
við at seta krossin á rætta 
stað. 

Í býráðnum fari eg at gera 
mun, tí eg vil síggja øll trøini 
í viðarlundini, og ikki bert 
tey, sum standa beint fyri og 
eru sjónlig í fyrsta eygnakasti. 
Set kross við mítt navn, 
soleiðis at vit saman kunnu 
skapa nakað enn betri!

Anja Rein 
Valevni Sambandsfloksins í Tórshavn


